
ಅಷ್ಟಾವಕ್ರ  ಉವಾಚ  ॥

ಆಚಕ್ಷ್ವ  ಶ ಋಣು  ವಾ  ತಾತ  ನಾನಾಶಾಸ್ತ್ರಾಣ್ಯನೇಕಶಃ  ।
ತಥಾಪಿ  ನ  ತವ  ಸ್ವಾಸ್ಥ್ಯಂ  ಸರ್ವವಿಸ್ಮರಣಾದ್  ಋತೇ  ॥  16-1॥

ಭೋಗಂ  ಕರ್ಮ  ಸಮಾಧಿಂ  ವಾ  ಕುರು  ವಿಜ್ಞ  ತಥಾಪಿ  ತೇ  ।
ಚಿತ್ತಂ  ನಿರಸ್ತಸರ್ವಾಶಮತ್ಯರ್ಥಂ  ರೋಚಯಿಷ್ಯತಿ  ॥  16-2॥

ಆಯಾಸಾತ್ಸಕಲೋ  ದುಃಖೀ  ನೈನಂ  ಜಾನಾತಿ  ಕಶ್ಚನ  ।
ಅನೇನೈವೋಪದೇಶೇನ  ಧನ್ಯಃ  ಪ್ರಾಪ್ನೋತಿ  ನಿರ್ವೃತಿಮ್  ॥  16-3
॥

ವ್ಯಾಪಾರೇ  ಖಿದ್ಯತೇ  ಯಸ್ತು  ನಿಮೇಷೋನ್ಮೇಷಯೋರಪಿ  ।
ತಸ್ಯಾಲಸ್ಯ  ಧುರೀಣಸ್ಯ  ಸುಖಂ  ನಾನ್ಯಸ್ಯ  ಕಸ್ಯಚಿತ್  ॥  16-4
॥

ಇದಂ  ಕೃತಮಿದಂ  ನೇತಿ  ದ್ವಂದ್ವೈರ್ಮುಕ್ತಂ  ಯದಾ  ಮನಃ  ।
ಧರ್ಮಾರ್ಥಕಾಮಮೋಕ್ಷೇಷು  ನಿರಪೇಕ್ಷಂ  ತದಾ  ಭವೇತ್  ॥  16-5॥

ವಿರಕ್ತೋ  ವಿಷಯದ್ವೇಷ್ಟಾ  ರಾಗೀ  ವಿಷಯಲೋಲುಪಃ  ।
ಗ್ರಹಮೋಕ್ಷವಿಹೀನಸ್ತು  ನ  ವಿರಕ್ತೋ  ನ  ರಾಗವಾನ್  ॥  16-6॥

ಹೇಯೋಪಾದೇಯತಾ  ತಾವತ್ಸಂಸಾರವಿಟಪಾಂಕುರಃ  ।
ಸ್ಪೃಹಾ  ಜೀವತಿ  ಯಾವದ್  ವೈ  ನಿರ್ವಿಚಾರದಶಾಸ್ಪದಮ್  ॥  16-7॥

ಪ್ರವೃತ್ತೌ  ಜಾಯತೇ  ರಾಗೋ  ನಿರ್ವೃತ್ತೌ  ದ್ವೇಷ  ಏವ  ಹಿ  ।
ನಿರ್ದ್ವಂದ್ವೋ  ಬಾಲವದ್  ಧೀಮಾನ್  ಏವಮೇವ  ವ್ಯವಸ್ಥಿತಃ  ॥
16-8॥

ಹಾತುಮಿಚ್ಛತಿ  ಸಂಸಾರಂ  ರಾಗೀ  ದುಃಖಜಿಹಾಸಯಾ  ।
ವೀತರಾಗೋ  ಹಿ  ನಿರ್ದುಃಖಸ್ತಸ್ಮಿನ್ನಪಿ  ನ  ಖಿದ್ಯತಿ  ॥  16-9
॥

ಯಸ್ಯಾಭಿಮಾನೋ  ಮೋಕ್ಷೇಽಪಿ  ದೇಹೇಽಪಿ  ಮಮತಾ  ತಥಾ  ।
ನ  ಚ  ಜ್ಞಾನೀ  ನ  ವಾ  ಯೋಗೀ  ಕೇವಲಂ  ದುಃಖಭಾಗಸೌ  ॥  16-10॥

ಹರೋ  ಯದ್ಯುಪದೇಷ್ಟಾ  ತೇ  ಹರಿಃ  ಕಮಲಜೋಽಪಿ  ವಾ  ।
ತಥಾಪಿ  ನ  ತವ  ಸ್ವಾಥ್ಯಂ  ಸರ್ವವಿಸ್ಮರಣಾದೃತೇ  ॥  16-11॥

